
All déi Saachen do si Saachen, déi mer maachen, 
sief et an der Kooperatioun oder och op aneren Ni-
veauen, a wou ech mech wierklech engagéieren, fir 
se ganz gewëssenhaft ze verfollegen an den 
nächste Wochen a Méint.
Merci.

M. Fernand Etgen, Président.- Merci villmools 
dem Här Minister Franz Fayot. Da freet den Här 
David Wagner nach eng Kéier d’Wuert.

M. David Wagner (déi Lénk), auteur.- Merci, Här 
President. Merci och dem Här Fayot fir seng 
Äntwert, déi och déifgrënneg ass. Also, et mierkt 
een, datt den Här Fayot sech och mat der Fro auser-
neesetzt. Dat ass ze begréissen.
Eng Saach: Eis Motioun ass guer net radikal. Also, 
mir deposéiere gäre radikal Saachen. Mee pour le 
coup hu mer eng Motioun deposéiert, déi sech ganz 
einfach am internationale Recht, dat bei Wäitem net 
radikal ass, mee einfach normal ass, aschreift. Well 
dat Ophiewen, déi temporär Ophiewung vun de 
Breveten, net nëmmen op Vaccinen, dat ass 
immens wichteg. Net nëmmen op Vaccinen, mee 
och op Apparater ass dat virgesinn am Accord 
ADPIC am Kader vun enger Pandemie. Et ass eng 
radikal Meenung, je le répète, déi vun 120 Länner 
op der Welt gedeelt gëtt. An dat si keng radikal 
Länner, déi allermeescht, an déi meescht Regie-
runge sinn en plus vläicht net onbedéngt eis Cou-
leur, wollt ech just soen.
Da gëtt nach erëm eng Kéier behaapt, datt, wann 
een d’Brevete levéiert temporairement, d’Produktioun 
net wäert eropgoen, well gewësse Länner déi Pro-
duktiounscapacitéiten net hunn. Ben, wéi gesot, 
gewësse Länner hu se tatsächlech net, anerer hu se 
oder hu se deelweis fir gewësse Saachen. An den 
Déngens ass jo och deen: Mat der Levée vun de Bre-
vete kéinte gewësse Länner fir anerer matproduzéie-
ren. Da kéinte se en Accord maachen, wat zurzäit net 
méiglech ass. Also dach, d’Levée vun de Brevete géif 
d’Produktioun augmentéieren. An ech géif gäre wës-
sen, wat elo d’EU geplangt huet, wa geschwat gëtt 
vun Transferts de technologies, wéi dat soll goen 
ouni Levée vun de Breveten. Ech hunn dat nach 
ëmmer net verstanen. Ech mengen, dat wäert ganz 
einfach net goen - dat geet jo net!
Dat heescht, ech hunn der Madamm Empain gutt 
nogelauschtert. Hir Argumentatioun konnt ech mat 
zwou Hänn ënnerschreiwen. An duerno um Enn 
hunn ech net verstanen, firwat dann d’Majoritéit eis 
Motioun net géif unhuelen, well et ass quasiment 
déi Argumentatioun, déi mir och ginn hunn.
An ze soen: „Dat ass elo net den Haaptpunkt, mee 
mir mussen aner Weeër goen“ - ma neen, zemools 
wann d’USA justement an och d’Belsch amgaangen 
sinn, dat ze iwwerleeën innerhalb vun der EU! An 
ech weess, datt et jo natierlech d’EU ass, déi dat 
mécht. Mee mir si jo Member vun der EU a mir 
kënnen innerhalb vun der EU éischtens soen: „Mir 
ënnerstëtzen dat“, zweetens antrieden innerhalb vun 
der EU, fir datt d’EU déi Positioun vertrëtt. Dat kascht 
guer näischt. A wann aner Länner ufänken, dat ze 
maachen, firwat solle mir dat dann net maachen?
Voilà, et war just dat! Merci.

M. Fernand Etgen, Président.- Merci villmools, 
Här Wagner.
Ech mengen, elo kënne mer zum Vott vun deenen 
zwou Motioune kommen.
Fir d’éischt d’Motioun, déi vun der Sensibilité poli-
tique déi Lénk den 23. Abrëll deposéiert ginn ass.
Vote sur la motion de M. David Wagner
Fir d’éischt de Vote électronique fir déi perséinlech 
Stëmmen.
Duerno maachen ech den Appel nominal fir déi, déi 
wëllen e Vote par procuration ofginn.
(Appel nominal pour votes par procuration)
Domadder ass dës Motioun bei 2 Jo-Stëmmen, 35 
Nee-Stëmmen an 23 Abstentiounen ofgeleent.
Ont voté oui : MM. Marc Baum et David Wagner.
Ont voté non : MM. Guy Arendt, André Bauler, Gilles 
Baum, Mme Simone Beissel, MM. Frank Colabianchi, 
Fernand Etgen, Gusty Graas, Max Hahn, Mme Carole 
Hartmann, MM. Pim Knaff, Claude Lamberty et Mme 
Lydie Polfer (par M. André Bauler) ;
Mme Simone Asselborn-Bintz, M. Dan Biancalana, 
Mmes Tess Burton, Francine Closener, MM. Yves 
Cruchten, Mars Di Bartolomeo, Georges Engel, Claude 
Haagen, Mmes Cécile Hemmen et Lydia Mutsch ;
Mme Semiray Ahmedova, MM. Carlo Back, François 
Benoy, Mmes Djuna Bernard, Stéphanie Empain, 
Chantal Gary, M. Marc Hansen, Mme Josée Lorsché 
et M. Charles Margue ;
MM. Jeff Engelen, Fernand Kartheiser, Fred Keup 
(par M. Fernand Kartheiser) et Roy Reding.
Se sont abstenus : Mmes Diane Adehm, Nancy 
Arendt épouse Kemp, MM. Emile Eicher, Félix 
Eischen, Paul Galles, Léon Gloden, Jean-Marie 
Halsdorf, Mmes Martine Hansen, Françoise 
Hetto-Gaasch, MM. Aly Kaes, Marc Lies, Georges 

Mischo, Mme Octavie Modert, M. Laurent Mosar, 
Mme Viviane Reding, MM. Gilles Roth, Jean-Paul 
Schaaf, Marc Spautz, Serge Wilmes, Claude Wiseler 
et Michel Wolter ;
MM. Sven Clement et Marc Goergen.
Da kéime mer zu där Motioun, déi den 29. Abrëll 
vum Här Yves Cruchten deposéiert ginn ass.
Vote sur la motion de M. Yves Cruchten
Fir d’éischt de Vote électronique fir déi perséinlech 
Stëmmen.
Duerno maachen ech den Appel nominal fir déi, déi 
wëllen e Vote par procuration ofginn.
(Appel nominal pour votes par procuration)
Domadder ass dës Motioun mat 58 Jo-Stëmme bei 
2 Abstentiounen ugeholl.
Ont voté oui : Mmes Diane Adehm, Nancy Arendt 
épouse Kemp, MM. Emile Eicher, Félix Eischen, Paul 
Galles, Léon Gloden, Jean-Marie Halsdorf, Mmes 
Martine Hansen, Françoise Hetto-Gaasch, MM. Aly 
Kaes, Marc Lies, Georges Mischo, Mme Octavie 
Modert, M. Laurent Mosar, Mme Viviane Reding, 
MM. Gilles Roth, Jean-Paul Schaaf, Marc Spautz, 
Serge Wilmes, Claude Wiseler et Michel Wolter ;
MM. Guy Arendt, André Bauler, Gilles Baum, Mme 
Simone Beissel, MM. Frank Colabianchi, Fernand 
Etgen, Gusty Graas, Max Hahn, Mme Carole 
Hartmann, MM. Pim Knaff, Claude Lamberty et Mme 
Lydie Polfer (par M. André Bauler) ;
Mme Simone Asselborn-Bintz, M. Dan Biancalana, 
Mmes Tess Burton, Francine Closener, MM. Yves 
Cruchten, Mars Di Bartolomeo, Georges Engel, Claude 
Haagen, Mmes Cécile Hemmen et Lydia Mutsch ;
Mme Semiray Ahmedova, MM. Carlo Back, François 
Benoy, Mmes Djuna Bernard, Stéphanie Empain, 
Chantal Gary, M. Marc Hansen, Mme Josée Lorsché 
et M. Charles Margue ;
MM. Jeff Engelen, Fernand Kartheiser, Fred Keup (par 
M. Fernand Kartheiser) et Roy Reding ;
MM. Sven Clement et Marc Goergen.
Se sont abstenus : MM. Marc Baum et David Wagner.

10. Ordre du jour (suite)
Mir kommen dann elo zum Projet de loi 7803 
iwwert de Congé …
(Interruption par M. Gilles Roth)
Här Roth, mir haten en Ordre du jour festgeluecht 
gehat haut. An do hate mir am Fong geholl nach 
näischt geschwat, datt mer géifen haut zum Vott 
vun där Motioun kommen.

Une voix.- Et ass en Depot.
M. Fernand Etgen, Président.- Déi Motioun, 

iwwert déi elo ofgestëmmt ginn ass, do hat d’Cham-
ber gesot gehat déi lescht Woch, …

M. Sven Clement (Piraten).- Et ass en Depot, Här 
President.

M. Fernand Etgen, Président.- … datt mer géifen 
haut doriwwer ofstëmmen.

Une voix.- En Depot!
M. Fernand Etgen, Président.- A mir hunn en 

Ordre du jour festgeluecht gehat. An do steet als 
nächste Punkt de Projet de loi 7803 drop.

M. Sven Clement (Piraten).- Et geet ëm en Depot.
M. Fernand Etgen, Président.- Mir ginn zum 

nächste Punkt, ...
M. Gilles Roth (CSV).- Här President.
M. Fernand Etgen, Président.- ... esou wéi en um 

Ordre du jour festgeluecht ginn ass. Mir géifen haut 
dann net iwwert déi Motioun ofstëmmen.

M. Gilles Roth (CSV).- Här President, ier een 
iwwert eng Motioun ofstëmmt, muss se emol depo-
séiert ginn. An den Här Wilmes hëlt sech d’Recht, 
fir déi Motioun ze deposéieren.

M. Fernand Etgen, Président.- A, ze deposéieren, 
ech hat gemengt, Dir wéilt dem Här Spautz seng 
Motioun diskutéieren, ...

M. Gilles Roth (CSV).- Neen!
M. Fernand Etgen, Président.- ... Dir wéilt déi dis-

kutéieren. Dee Punkt maache mer net haut. Da ginn 
ech dem Här Wilmes d’Wuert, fir eng Motioun ze 
deposéieren.

11. Dépôt d’une motion par M. Serge 
Wilmes
Exposé

M. Serge Wilmes (CSV), auteur.- Merci, Här 
President. Ech wéilt gär am Numm vun der CSV, déi 
Lénk an de Piraten eng Motioun deposéieren, fir 
d’Regierung ze froen, drop anzewierken, fir der 
Madamm Wickler hir Nominatioun als Administra-
teur vun der Cargolux nees zréckzezéien. An ech 
wéilt dës Motioun och kuerz heimadder begrënnen.

Fir d’éischt der Madamm Wickler hir Haltung par 
rapport zur Pandemie an der Bekämpfung dovun-
ner: Si ass kritesch, jo ganz skeptesch dozou. Dat 
huet se och op enger Plattform, enger Onlineplatt-
form, déi se extra dofir gegrënnt huet, „Expressis-
Verbis“, jo gesot a geschriwwen, ënner anerem an 
engem Artikel, dee se zesumme mat hire Kolleegen 
als „Expressis-Verbis“-Team ënnerschriwwen huet a 
fir dee se also direkt verantwortlech ass.
An deem Artikel ginn déi offiziell Infektiounszuele 
kritiséiert an et gëtt d’Behaaptung gemaach, 
d’Infektiounswell géif sech vum selwe briechen an 
datt also Mesurë wéi zum Beispill Masken oder 
Large-Scale-Testing net berechtegt wieren, datt 
also ouni Mesuren déi Pandemie vum selwen nees 
géif vergoen.
Dat ass net nëmmen eng gewoten Thees, et ass 
souguer eng frontal Kritik un der Pandemiepolitik 
vun dëser Regierung, vun dëser Majoritéit. Vun 
engem Journalist gefrot, wat dann d’Regierung hätt 
sollen aneschters maachen, kommen awer vun der 
Madamm Wickler keng konkreet Äntwerten, just all-
gemeng Aussoe wéi: d’Angscht ewechhuelen, d’Im-
munsystem stäerken duerch zum Beispill ganz vill 
Laachen.
Ville Leit dobaussen awer, besonnesch aus dem Ge-
sondheetssecteur, wéi den Dokteren oder dem Direk-
ter vun der Santé, dem Här Schmit, deenen ass et 
awer net fir ze laachen, zu Recht, an et ass fir si e 
Schlag an d’Gesiicht. An dat selwecht misst och fir 
dës Regierung gëllen, well déi Aussoe vun der Ma-
damm Wickler, déi riichte sech ganz kloer géint si.
Mee neen, dat schéngt awer fir d’Regierung alles 
guer kee Problem ze sinn, mat Verweis op d’Mee-
nungsfräiheet. Jo, d’Madamm Wickler, déi huet als 
Bierger d’Recht, hir Meenung ze soen an eng Mee-
nung ze hunn. Mee geneesou fräi ass awer d’Regie-
rung, fir dës Meenung net ze deelen an dann, op-
grond dovunner, d’Madamm Wickler net och nach 
un d’Spëtzt vun der Cargolux stellen ze loossen. 
Dat hätt missen d’Haltung vun der Regierung sinn, 
wa se sech selwer, hir Pandemiepolitik, d’Leit 
dobaussen an och d’Cargolux als Entreprise iwwer-
haapt eescht hëlt. Well d’Cargolux ass net iergend-
eng Entreprise, et ass déi weltwäit véiertgréisste 
Cargo-Airline an et ass fir d’Lëtzebuerger Ekonomie 
eng relevant Entreprise. Et ass e Fleuron vun eiser 
Ekonomie. Dofir ass et och net egal, wien un der 
Spëtzt steet vun esou enger Entreprise.
A grad d’lescht Joer, matzen an der Pandemie, ass 
nach eng Kéier d’Bedeitung vun der Cargolux fir onst 
Land ganz kloer gemaach ginn, wéi se Millioune vu 
Masken, medezinnescht Material, souguer e ganzt 
Militärspidol op direktem Wee op Lëtzebuerg bruecht 
huet. An dofir si mer och erstaunt iwwert déi Ausso, 
déi den Här Bausch nach haut de Moien um Radio 
gemaach huet, wou e gesot huet, jo, éierlech zouginn 
huet, hien hätt net gewosst, datt d’Madamm Wickler 
esou Positioune géif vertrieden.
Dat ass awer net seriö, datt hei bei esou engem 
wichtege Posten net méi nogekuckt ginn ass, net 
ganz genee gekuckt ginn ass, wien een do un 
d’Spëtzt stellt, an datt een domadder liichtfankeg 
gehandelt huet an och akzeptéiert huet, datt d’Car-
golux elo an déi doten Turbulenze geroden ass.
Kohärenz a Kredibilitéit waren also an dësem Fall 
net d’Ambitioun vum Transportminister. Vill méi 
wichteg ware fir hien, sengen Aussoen no, eko-
nomesch Kompetenz an hire grénge Profill. Rezent 
Aussoe vun der Madamm Wickler loossen awer u 
béidem zweifelen, andeems si zum Beispill behaapt, 
datt déi Kleeder, déi mer alleguerten droen, misste 
vu wäit ageflu ginn, well mer an Europa weeder 
Schoulen nach Fabricken hätten, fir dat kënnen ze 
produzéieren. Jo, domadder weist se u sech als 
Gréng, datt se weeder de massive Konsum vu Klee-
der a Fro stellt, Kleeder, déi fir d’Ëmwelt a fir de 
Mënsch ..., an déi Konditiounen an deene meeschten 
asiatesche Länner, wou se produzéiert ginn, ënner 
katastrophale Konditioune produzéiert ginn. A si ver-
kennt als Geschäftsfra och déi ekonomesch Realitéit 
hei an Europa, well selbstverständlech gëtt et hei 
Schoulen, déi ausbilden, a selbstverständlech gëtt et 
och nach eng Textilindustrie, déi Gott sei Dank ëm-
mer nees elo an de leschte Jore méi an Europa pro-
duzéiert.
Dofir, Här President, de Choix vun der Regierung, fir 
un d’Spëtzt vun der Cargolux eng Coronaskeptikerin 
sëtzen ze loossen, déi a kompletter Kontradiktioun 
ass mat der Regierungspolitik an déi en plus fir dee 
Posten net wierklech dat néidegt wirtschaftlecht 
Wëssen, mee éischter eng ekologesch Duebelmoral 
huet, ass net nëmmen net kredibel an inkohärent, 
mee dat ass e ganz grousse Feeler, et ass inakzep-
tabel, e Feeler net nëmme fir ons, mee fir de Gros 
vun onse Matbierger dobaussen a fir d’Medien, e 
Feeler, deen dës Regierung nees riichtbéie muss. 
An dofir fuerdere mer mat onser Motioun, datt 
d’Regierung sech selwer, d’Cargolux respektiv ons 
Matbierger soll eescht huelen an der Luxair 
Bescheed seet, datt d’Nominatioun vun der Ma-
damm Wickler als Administrateur an der Cargolux 
nees zréckgezu gëtt.
Ech soen Iech Merci.

Plusieurs voix.- Très bien!
Motion
La Chambre des Députés,
- considérant la nomination récente d’une femme 
d’affaires luxembourgeoise (i) au conseil d’adminis-
tration de la Société luxembourgeoise de navigation 
aérienne, sur initiative du Ministre des Transports et 
consécutivement (ii) au conseil d’administration de 
la compagnie nationale de fret aérien ;
- considérant que même si ladite personne a fait ses 
preuves dans le monde des affaires luxembour-
geois, elle a plus récemment fait parler d’elle en 
raison du lancement d’une plateforme d’information 
via l’association « Expressis-Verbis » dont elle est 
membre fondatrice ;
- notant que
• sur ladite plateforme sont diffusées, du moins en 
partie, des théories complotistes en rapport avec la 
pandémie actuelle ;
• confrontée auxdits reproches, la femme d’affaires 
met en exergue sa position critique à l’égard de la 
politique gouvernementale de gestion de crise en 
explicitant (i) qu’il ne faut pas jouer avec l’angoisse 
de la population et (ii) que le système de santé 
luxembourgeois a été et est suffisamment per-
formant pour gérer la crise ;
- déplorant que
• à travers ses déclarations, l’entrepreneuse con-
teste, de manière générale, les mesures gouverne-
mentales d’endiguement de la pandémie et nie en 
quelque sorte le bilan mortifère de la pandémie du 
Covid-19, les moments critiques auxquels ont dû 
faire face les établissements hospitaliers avec la 
fermeture temporaire de diverses unités, le report 
d’interventions médicales etc. ;
• à travers son action, la femme d’affaires s’est par 
ailleurs mise, de manière flagrante, en porte-à-faux 
avec la politique gouvernementale de lutte contre la 
crise du Covid-19,
- notant au demeurant que
• dans une interview accordée à la radio 100,7, la 
femme d’affaires s’est exprimée comme suit :
« [Den Transportminister] weess och, datt ech op déi 
eng Manéier ganz karéiert sinn, op déi aner Manéier 
awer och incontrôlable, dat weess all Mënsch. »
• il résulte toutefois de la loi modifiée du 25 juillet 
1990 concernant le statut des administrateurs repré-
sentant l’État ou une personne morale de droit pu-
blic dans une société anonyme dispose sans équi-
voque que « les personnes qui, sur la proposition de 
l’État (...), sont appelées aux fonctions d’administra-
teur (...) représentent (...) l’État qui les a fait dési-
gner et exécutent leurs instructions » ;
• au vu de tout ce qui précède, on peut réellement 
douter (i) de la capacité de jugement de la femme 
nommée au poste d’administrateur et (ii) de sa vo-
lonté d’exécuter les instructions gouvernementales ;
- rappelant au final que, d’après la loi modifiée du 25 
juillet 1990 concernant le statut des administrateurs 
représentant l’État ou une personne morale de droit 
public dans une société anonyme, les administra-
teurs désignés par le Gouvernement sont révocables 
ad nutum,
invite le Gouvernement
- à notifier au conseil d’administration de la Société 
luxembourgeoise de navigation aérienne la révoca-
tion de la femme d’affaires susmentionnée de son 
mandat d’administrateur et à provoquer sa démis-
sion voire sa révocation de son poste d’administra-
teur de la compagnie nationale de fret aérien.
(s.) Serge Wilmes, Sven Clement, Martine Hansen, 
Gilles Roth, David Wagner.

M. Fernand Etgen, Président.- Merci villmools, 
Här Serge Wilmes.

12. 7803 - Projet de loi portant modifi-
cation de la loi modifiée du 20 juin 2020 
portant introduction d’un congé pour sou-
tien familial dans le cadre de la lutte 
contre la pandémie Covid-19
Da kënne mer elo zum Projet de loi 7803 kommen. 
Dat ass de Projet iwwert de Congé pour soutien fa-
milial am Kader vun der Covid-19-Pandemie. An ech 
géif direkt d’Wuert un den honorabelen Här Max 
Hahn ginn als Rapporter vun dësem Projet de loi. 
Här Hahn, Dir hutt d’Wuert.
Rapport de la Commission de la Famille et de l’Inté-
gration

M. Max ,ahn (DP), rapporteur.- Jo, merci, Här 
President. D’Zuele vun de Covid-19-Infizéierte si 
weider héich a besonnesch déi verschidde Variante 
maachen engem Suergen.
An den Dagesstrukture fir eeler Leit a Persoune mat 
enger Behënnerung bestinn nach ëmmer eng Rei 
Problemer, dorënner natierlech an éischter Linn ze 
kleng Raim, fir déi selwecht Zuel u Leit opzehuelen, 

well do och vill produzéiert gëtt. An de Sujet wäert 
och elo um Niveau vun der WTO beschwat ginn.
Wéi gesot, elo hunn ech mech awer relativ vill op 
d’Lizenze konzentréiert, well mer eeben unzweife-
len, dass en Ophiewe vun de Lizenzen näischt géif 
bréngen um Niveau vun der Produktioun, mee mir 
sinn eis awer eens, dass et net dat eleng ass, wat en 
Ënnerscheed mécht, a mir sinn eis och eens, dass 
déi ganz Kompetenz eigentlech bei der Europäe-
scher Unioun läit, net just bei de Memberstaaten.
An deementspriechend begréissen ech wierklech 
déi Approche, déi mer elo hunn am Kader vun där 
gemeinsamer Motioun, wou mer all Pist, wierklech 
all Pist suivéieren, déi mer brauchen, well et geet 
net duer mam Ophiewe vun de Lizenzen. Eis 
Motioun gesäit jo och ganz, ganz kloer vir, dass dat 
doten eng Pist ka sinn an dass mer déi och mat 
ënnerstëtzen a suivéieren, fir dass mer all Wee op-
maachen, fir esou vill wéi méiglech kënne kuerz-
fristeg ze produzéieren.
An dofir proposéieren ech och menger Fraktioun, 
dës Motioun hei matzedroen, an ech soen nach eng 
Kéier dem Här Cruchten och heifir villmools Merci.

Plusieurs voix.- Très bien! 
M. Fernand Etgen, Président.- Merci villmools, 

Madamm Empain. Da kritt den honorabelen Här 
Sven Clement d’Wuert.

M. Sven Clement (Piraten).- Merci, Här President. 
Merci och dem Yves Cruchten fir déi Aarbecht, déi 
an déi Motioun hei gefloss ass. Et ass net ëmmer 
einfach, op esou engem komplexen Theema herno 
eppes zesummenzekréien, wat e Kompromëss 
natierlech ëmmer ass, well et net zu 100 % dat ass, 
wat ee sech gewënscht huet, wat awer definitiv an 
déi richteg Richtung geet. An eleng duerfir, mengen 
ech, sinn ech ganz frou an ech soen och dem Yves 
duerfir e ganz grousse Merci.
Merci natierlech och dem David Wagner, deen dat e 
bësse méi kritesch gesäit an eng Géigemotioun 
proposéiert huet. Ech perséinlech gesinn et net 
ganz esou negativ wéi de Kolleeg David Wagner. 
Ech sinn der Meenung, datt déi gemeinsam Mo-
tioun hei definitiv déi richteg Jalone setzt. Et ass 
eeben d’Fro herno, wéi se ëmgesat gëtt.
An dat, léif Kolleeginnen a Kolleegen, ass heiansdo 
e bëssen de Problem, datt mer hei am Haus zwar 
eestëmmeg Motiounen unhuelen, mee datt se da 
schleefen. Dat heescht, dat Wichtegst ass hei 
wierklech, datt herno déi Motiounen och ëmgesat 
ginn an datt dat, wat hei gefuerdert gëtt, nämlech 
ënner anerem, datt mer eis och asetzen, datt en 
Transfert de technologie et de savoir-faire méiglech 
gëtt, datt potenziell och eng Levée temporaire vu 
Brevete méiglech soll ginn, datt dat och ëmgesat 
gëtt. Well dat ass et, wat mer fuerderen. Mir 
mussen duerfir suergen als Chamber, andeem mer 
dat suivéieren, datt déi Motioun hei net nëmmen 
eng schéi Motioun ass, déi mer gestëmmt hunn, 
mee datt se dann och ëmgesat gëtt.
Well eppes ass kloer, dat huet d’Covidkris eis ge-
wisen: Eist Patentrecht brauch Reformen! Mir 
brauchen dréngend Reformen, well et kann net sinn, 
datt mer op där enger Säit Milliarden ëffentlech 
Gelder a Fuerschung stiechen an herno privat Fir-
men domadder de Benefiss maachen!
An ech verstinn den Här Sahin, de Chef vu BioNTech, 
datt hie géint esou Mesuren ass. Ech verstinn, datt e 
Mann, deen an engem Joer 4,2 Milliarden Euro ver -
déngt huet, dergéint ass, datt en d’nächst Joer e 
bësse manner soll verdéngen. Dat heescht awer net, 
datt ech et richteg fannen! Ech sinn der Meenung, 
datt mer hei als Éischt eng Verantwortung virun der 
ganzer Welt hunn, virun der Gesondheet vu jiddwer-
engem, deen op dësem Planéit lieft, an eréischt 
duerno eng Responsabilitéit do virdrun hunn, fir pri-
vat Profitter nach iergendwéi ze schützen.
Et geet net, datt hei eenzel Leit Milliarden a Milliarde 
verdéngen, wärend ganz Länner nach net emol hiert 
medezinnescht Fachpersonal konnten impfen, ganz 
einfach, well se déi Dosen net erbäikréien. An dann 
hëlleft et natierlech och net, datt déi verschidde 
Betriber sech net un hir Liwwerverspriechen halen. A 
fir eebe genau esou Problemer ze ëmgoen, brauche 
mer méiglechs breet Outilen, fir deenen eenzelne 
Produzenten, déi et soss nach gëtt, d’Méiglechkeet 
ze ginn, méi ze produzéieren. Dat si Flicht-, Zwangs-
lizenzen, well mir hu Pharmakonzerner, déi kapabel 
wären, haut ze produzéieren, déi et net kënnen, well 
se keng Lizenz kruten. A mir brauchen, wann et dann 
haart op haart kënnt, tatsächlech och eng Levée 
temporaire vun de Breveten. Mee dat ass dann deen 
nächste Schrëtt, wa mer mat den Zwangslizenzen 
net weiderkommen. Mee mir mussen op enger Plaz 
ufänken an duerfir wäerte mir déi Motioun hei och 
ënnerstëtzen.

M. Marc Goergen (Piraten).- Ganz gutt!
M. Fernand Etgen, Président.- Merci villmools, 

Här Clement. Ech gesi keng Wuertmeldung méi. 
Dach, den Här Claude Wiseler.

M. Claude Wiseler (CSV).- Merci, Här President. 
Just ganz kuerz och eng Stellungnam vun eiser 
Säit, dat ass, datt et jo hei haaptsächlech ëm de ge-

nerellen Zougang zu den Impfstoffer weltwäit geet. 
Ech hunn hei eng ganz Rei Kriticken un der Euro-
päescher Unioun héieren. Deelweis mag dat och 
berechtegt sinn. Ech wëll op där anerer Säit awer 
och soen, datt d’Europäesch Unioun contrairement 
zu anere Länner eng ganz Rei Liwwerungen an 
d’Ausland vun deene Produktioune gemaach huet, 
déi hei an Europa stattfonnt hunn. Dat hunn aner 
Länner net gemaach. Ech wëll dat also och emol 
eng Kéier kloer an däitlech ënnersträichen, datt 
awer eng aner Politik an Europa gemaach ginn ass 
an deene leschte Méint.

Ech fannen, déi Motioun, déi den Här Cruchten hei 
bruecht huet, ass eng Motioun, déi eis an deem 
Sënn gutt gefält. Dofir hu mer se och mat ënner-
schriwwen, well se breet opstellt, well se eng ganz 
Rei Solutioune proposéiert, well se de Problem an 
enger Generalitéit upeekt. An dofir wëlle mer se 
och mat ënnerstëtzen.

Wat dem David Wagner seng Motioun ugeet, fanne 
mer dat extreem sympathesch, wat en do seet. Ech 
sinn awer der Meenung, datt de Problem esou, wéi 
en hei formuléiert ass, relativ kuerz gegraff ass an 
datt en net déi Problemer alleguer léist, déi awer 
mussen an deem hei Kontext ugeschwat ginn. Dofir 
wäerte mer eis bei där Motioun enthalen.

M. Fernand Etgen, Président.- Merci villmools, 
Här Wiseler. An dann ass d’Wuert fir den hono-
rabelen Här Gusty Graas.

M. Gusty Graas (DP).- Merci, Här President. 
Merci och deene verschiddenen Auteure fir déi 
ganz interessant Motiounen, iwwert déi een hei 
natierlech nach vill méi am Detail kéint diskutéie-
ren. Ech wollt just zwou, dräi Bemierkunge maa-
chen am Numm vun der Demokratescher Partei.

Fir d’éischt zu der Motioun, déi den David Wagner 
hei virgeluecht huet: Bon, mir sinn et jo gewinnt, 
datt den Här Wagner an déi Lénk insgesamt jo e 
bësse méi kritesch Téin hei verbreeden, munchmol 
och Téin verbreeden, déi awer net ëmmer onbe-
déngt der Realitéit entspriechen.

Ech fannen och, datt déi Attacken, déi awer hei elo 
géint d’Europäesch Unioun formuléiert gi sinn, awer 
trotzdeem net onbedéngt berechtegt sinn. Ech 
mengen, de Claude Wiseler huet elo schonn zu 
Recht drop higewisen, datt d’Europäesch Unioun, 
och wann et am Ufank vläicht e bëssen holpereg vir 
sech gaangen ass, trotzdeem awer insgesamt eng 
gutt Gestioun vun där ganzer Pandemie gemaach 
huet, och wat déi ganz Problematik vun de Vac-
cinen ubelaangt.

Ech mengen, mir sinn eis och alleguer eens, datt 
d’Vaccine mussen, well mer eeben um Niveau vun 
engem planetaresche Problem sinn, iwwert déi 
ganz Kontinenter verdeelt ginn, datt en Effort muss 
vun alle Länner gemaach ginn, fir eeben och virun 
allem deene Länner entgéintzekommen, déi eeben 
net déi Moyenen hunn, u Vaccinen erunzekommen. 
Ech mengen, dann ass déi ganz Diskussioun ëm 
d’Breveten, déi natierlech muss geféiert ginn.

Ech wëll awer och drop hiweisen: Et ass awer trotz-
deem erstaunlech, ech mengen, an der Geschicht 
vun der Mënschheet ass et nach ni praktesch an 
esou engem kuerzen Zäitraum gelongen, esou e 
wichtege Vaccin ze entwéckelen. Mir sollen eis 
awer och emol dorobber baséieren an och eis 
bewosst sinn, wat do realiséiert ginn ass!

An et ass och ëmmer e bëssen einfach, fir dann 
iwwer Firmen hierzefalen, well déi eeben elo 
schrecklech vill Geld verdéngen. Jo, natierlech ver-
déngen déi elo vill Geld. Mee op där anerer Säit 
muss een awer och soen, datt hei eng gewësse 
Leeschtung vollbruecht ginn ass, an dat …

M. Sven Clement (Piraten).- Mat ëffentlecher 
Forschung!

M. Gusty Graas (DP).- ... gëtt e bësse verdrängt 
hei.

M. Marc Baum (déi Lénk).- Mat ëffentleche Suen, 
Här Graas!

(Interruption)

M. Gusty Graas (DP).- Dach, dat gëtt hei an der 
Diskussioun verdrängt an da soll een och dat emol 
eng Kéier ënnersträichen. Wien hätt da gesot viru 
sechs Méint, siwe Méint, datt mer esou séier an de 
Besëtz vun net nëmmen engem Vaccin kéimen, 
mee vu Vaccine vun e puer Firmen, déi der ent-
wéckelen? Ech wollt dat einfach emol hei soen, och 
fir op dee Punkt hinzeweisen.

Wat déi Motioun vun der Majoritéit ubelaangt: 
Selbstverständlech wäerte mer déi als Demokra-
tesch Partei mat ënnerstëtzen, well mer mengen, 
datt et zu dësem Zäitpunkt eng equilibréiert Motioun 
ass, déi eng Rei Pisten opzeechent, an déi mer eis 
och sollen investéieren, an déi och net eng Diskus-
sioun verschléisst, déi mer an Zukunft vläicht sollten 
iwwert déi ganz Problematik vun den Zwangsbre-
veten, vun de Breveten insgesamt féieren.

Mee zu dësem Zäitpunkt fannen ech jiddefalls: Déi, 
déi den Här Cruchten hei am Numm vun der Majori-
téit virgeluecht huet, ass déi, déi eigentlech och ei-

sen Iwwerleeunge Rechnung dréit. An dowéinst 
wäerte mer se och ënnerstëtzen.
Ech soen Iech Merci.

M. Fernand Etgen, Président.- Merci villmools, 
Här Graas. Da ginn ech d’Wuert un den Här Sven 
Clement.

M. Sven Clement (Piraten).- Pardon, Här 
President. Ech muss hei awer eppes richtegstellen, 
wat den Här Graas elo e puermol widderholl huet: 
datt dat heiten eng Motioun vun der Majoritéit wär. 
Den Här Cruchten huet dat, mengen ech, virdru 
ganz richteg erëmginn. Et ass keng Majoritéitspro-
pos, mee et ass eng Propos, déi ënner anerem vun 
zwou Oppositiounsparteie matgedroe gëtt scho bei 
der Ënnerschrëft. An ech hoffen, datt se awer hei-
bannen och eng méi breet Majoritéit nach herno 
beim Vott wäert fannen. Dat gesot ... Et ass sécher-
lech net reng eng Majoritéitspropositioun.

M. Fernand Etgen, Président.- Merci, Här 
Clement. Da ginn ech nach eng Kéier d’Wuert zréck 
un den Här Graas.

M. Gusty Graas (DP).- Entschëllegt, Här 
President. Jo, den Här Clement huet och Recht. Dat 
ass, wéi gesot, Gewunnecht, datt een ëmmer 
mengt, et misst een am Numm vun enger Majoritéit 
schwätzen. Ech zéie meng Wierder an deem Sënn 
zréck. Dir hutt Recht, natierlech ass se vun Iech a 
vun anere Parteien och mat ënnerschriwwen, mat 
Ausnam vun deene Lénken, jo.

M. Fernand Etgen, Président.- Domat ass dat 
kloergestallt. An dann ass d’Wuert fir den Här 
Fernand Kartheiser.

M. Fernand Kartheiser (ADR).- Jo, Här President, 
villmools merci. Ech wéilt och fir d’éischt dem Här 
Cruchten Merci soe fir déi Aarbecht, déi hie 
gemaach huet. Deen Text, deen hien hei presen-
téiert huet, deen ass effektiv och an eisem Numm 
redigéiert a presentéiert ginn, an dofir e grousse 
Merci. Mir droen och als ADR deen Usaz mat.
Ech mengen, do kéint een elo laang driwwer disku-
téieren. Et ass eng ganz komplex Matière. Mee ech 
mengen, wat mir wëlle betounen, ass éischtens dee 
pragmateschen Usaz. Ech mengen, et ass dat an 
enger Kris, wat als Alleréischt zielt, net d’Theorie, 
mee: Wéi kënne mer esou séier wéi méiglech esou 
ville Leit wéi méiglech hëllefen?
An do ass den Usaz vun där Resolutioun, déi den 
Här Cruchten hei presentéiert huet, einfach dee 
richtegen. E schléisst näischt aus. Mir kucken, fir 
Material esou séier wéi méiglech ze liwweren. Mir 
kucken, fir den Knowhow ze transferéieren. Et ass 
alles dran. A wéi mer et ëmsetzen, mengen ech, dat 
ass do dat Wichtegst.

Mir mussen och wëssen, datt eigentlech déi Patent-
rechter, ëm déi et geet, do ass d’Europäesch Unioun 
ganz schwaach dran, well déi meescht Patenter 
sinn amerikanesch Patenter, brittesch Patenter, déi 
net méi an der Europäescher Unioun sinn, soudatt 
déi Emprise oder deen theoreeteschen Usaz ..., och 
wa mir géifen eng Initiativ ënnerstëtze vun iergend-
wellechen anere Länner, schlussendlech hu mer 
kee richtegen Afloss dorobber, well sech dat net an 
eisem Rechtsraum ofspillt. An och dat muss ee 
wëssen, datt dat e bëssen eng Diskussioun ass, déi 
awer wäit iwwert dat erausgeet, wat mir wierklech 
kënne leeschten.
Mir kënne Politik domat maachen, wéi den Här 
Wagner proposéiert huet. Mee et ass awer da 
wierklech Politik op engem Niveau, deen net vill ka 
bewierken. Dat ass net realistesch. Loosse mer eis 
op dat konzentréieren, wou mer wierklech eppes 
kënne maachen! An trotzdeem géif ech soen, 
musse mer Léieren zéie fir d’Zukunft.
Effektiv huet déi ëffentlech Hand - an do hunn den 
Här Wagner an aner Kolleegen, déi geschwat hunn, 
absolutt Recht - wierklech derzou bäigedroen, fir 
déi Impfstoffer méiglechst séier ze entwéckelen. A 
mir musse léieren, wéi mer dat an Zukunft maa-
chen. Zum Beispill huet déi ëffentlech Hand jo och 
net all Resultater kritt an den Testphase vun deenen 
Impfstoffer. Dat muss een och gesinn. Mir haten 
zum Deel Diskussioune souwuel an Amerika wéi bei 
der Europäescher Medikamentenagentur an duerno 
bei der Pharmacovigilance. Mir haten einfach dee 
Problem, datt d’Industrie, déi awer ënnerstëtzt 
gouf, fir Impfstoffer ze entwéckelen, net all Testre-
sultater an deene verschiddene Phasen transparent 
den ëffentleche Gesondheetsinstanzen direkt mat-
gedeelt huet.
Also: Et si Problemer do. Mir maachen och d’Aen net 
zou virun de Problemer. Mir mussen doriwwer 
nodenken, wéi déi Zesummenaarbecht tëschent dem 
private pharmazeutesche Secteur an dem Staat ka 
besser organiséiert ginn. Awer wat am Abléck zielt, 
ass, de Leit ze hëllefen, séier ze hëllefen, effikass ze 
hëllefen, an do ass den Usaz vun deem gemeinsa-
men Text, dee mir hei hunn, dee richtegen.
An dem Här Wagner säin, dat ass e wäertvollen 
Text. E gëtt Ureegungen, fir weider driwwer noze-
denken, mee et ass net dee Wee, dee mer haut sol-
len hei huelen.
Merci.

M. Fernand Etgen, Président.- Merci, Här 
Kartheiser.
D’Regierung huet d’Wuert, den Här Kooperatiouns-
minister Franz Fayot.
Prise de position du Gouvernement

M. Franz Fayot, Ministre de la Coopération et de 
l’Action humanitaire.- Merci, Här President. Merci 
och dem Yves Cruchten an all den Orateuren. Merci 
och dem Sven Clement, deen d’Initiativ geholl huet 
vun dëser Motioun. Ech si frou, dass et hei awer e 
breede Konsens gëtt an där Fro ronderëm dës Mo-
tioun.
Ech weess, dass et eng komplex Problematik ass. 
Mir haten d’Diskussioun an der aussepolitescher 
Kommissioun en long et en large, wou mer op all 
d’Aspekter vun deem Problem agaange sinn. An ech 
weess, dass et do ganz vill divergent Meenungen 
dozou gëtt. Den David Wagner huet, mengen ech, 
och déi méi radikal Meenung dozou an d’Meenung, 
dass ee misst déi Breveten do levéieren oder Brevet-
forcéen asetzen, och relativ gutt duergeluecht.
Ech hat allerdéngs net gemengt, dass ech géif de 
Moment matkréien, wou den David Wagner géif de 
„Paperjam“ hei an der Chamber zitéieren.
(Hilarité)
Mee bon, dat ass …

M. Marc Baum (déi Lénk).- Esou wäit si mer 
schonn.
(Interruption)

M. Franz Fayot, Ministre de la Coopération et de 
l’Action humanitaire.- Ben, esou e selektive Choix 
vun Zitater ...
Bon, op alle Fall, mengen ech, ass een Aspekt 
dovunner ..., et ass mer kloer ginn, wéi ech mam 
Seth Berkley, dem Direkter vum Gavi, iwwert dës 
Problematik diskutéiert hu virun enger Partie 
Wochen, wéi dee Problem vun de Brevete fir 
d’éischte Kéier en large diskutéiert ginn ass. Dunn 
hunn ech e gefrot, ob e géif mengen, dass en 
Ophiewe vun deene Breveten oder dass forcéiert 
Breveten d’Léisung wäre fir de Problem vum 
COVAX, fir méi schnell d’Breveten an d’Ent-
wécklungslänner ze kréien. An e sot mer u sech: Fir 
esou e Vaccin ze fabrizéieren, dat sinn 1.000 Säite 
Protokoll. Dat heescht, dat ass en extreem kom-
plexe Prozess. Dobäi kënnt natierlech déi ganz Pro-
blematik vun de Bestanddeeler vun de Vaccinen. 
Mee et ass komplex. Also huet dee Problem ganz 
vill mat Technologietransfer ze dinn. Dat hunn eng 
Partie Deputéiert gesot. D’Stéphanie Empain huet 
dat gesot, anerer hunn et och gesot. Et huet also 
ganz vill mat Technologietransfer ze dinn, et huet 
och ganz vill mat Opbaue vu Capacitéiten ze dinn 
an deenen Entwécklungslänner, fir Vaccinen ze 
fabrizéieren, sief et um mënschlechen, sief et um 
technesche Plang, natierlech och vun deene ganze 
sanitären Infrastrukturen, déi a ganz ville vun deene 
Länner ganz schwaach sinn.
Den Team Europe ass, mengen ech, och hei atta-
ckéiert ginn. Ech mengen effektiv, dass et esou ass, 
wéi de Gusty Graas och sot, dass Europa enger-
säits wierklech den Haaptdonnateur ass vu Gavi, 
den Haaptpromoteur vum COVAX-Mechanismus, 
dee jo u sech sollt d’Léisung si fir ganz staark ze 
vaccinéieren am Süden.
À ce stade ass et natierlech esou, dass de 
COVAX ... Ufangs der Woch war e bei 50 Milliounen 
Dosen an 120 Länner - effektiv nach wäit vum Zil 
entfernt.
Mee ech mengen, dass do déi europäesch Solidari-
téit, déi weltwäit Solidaritéit wierklech soll hëllefen, 
fir dat doten an de Grëff ze kréien.
Wou ech komplett beim Sven Clement sinn an och 
bei anere Kolleegen, déi dat gesot hunn, dat ass, 
dass mer awer trotzdeem - an et ass richteg, dass 
déi Pandemie hei vläicht eng gutt Occasioun 
gewiescht wär, fir dat ze maachen - mussen noden-
ken iwwert déi Privatiséierung vun der ëffentlecher 
Recherche duerch privat Entreprisen. Insbeson-
nesch am Pharmaberäich ass dat e Problem. Wa 
BioNTech, wann anerer Vaccinen an esou kuerzer 
Zäit entwéckelen, huet dat och ganz vill mat 
Recherche fondamentale ze dinn. Déi gëtt finan-
zéiert mat ëffentleche Gelder an dat ass effektiv e 
Riseproblem.
An ech mengen och effektiv, dass déi Positioun vun 
deem Chercheur, dem Fondateur vu BioNTech, fir 
net op seng Rechter ze renoncéieren, weltwäit 
schockéiert huet. An dat huet effektiv mat deem 
System vun de Breveten ze di vun der Pharmaindus-
trie, dee, mengen ech, wierklech fundamental pro-
blematesch ass.
Nichtsdestotrotz ass dat hei, mengen ech, eng Mo-
tioun, déi e pragmateschen Usaz huet, deen ech 
och gäre mathuelen. An ech engagéiere mech och, 
all déi heite Motioune wierklech ganz enk mat ze 
verfollegen. Ech kommen och gären eng Kéier 
zréck bei Iech an d’Kommissioun oder zréck an 
d’Chamber, fir hei de Point ze maachen, wat 
d’Regierung op deene Punkten hei gemaach huet. 

wéi dat virun der Pandemie de Fall war. Aus deem 
Grond schwätze mer haut jo nach eng Kéier iwwert 
de Congé pour soutien familial.
De Gesetzesprojet 7803 ass eng Ännerung vum 
Gesetz vum 23. November 2020 iwwert de Congé 
pour soutien familial am Kader vun der Covid-
19-Kris. Vill Dagesstrukturen, déi sech ëm eeler Leit 
a Persoune mat enger Behënnerung këmmeren, 
hunn am Fréijoer d’lescht Joer aus bekannte Grënn 
hir Diere missen temporär zoumaachen. D’Famill-
jen, an deene jiddweree schafft, hu sech du selwer 
ëm hir Familljemembere këmmere missen an dat 
huet si viru grouss Erausfuerderunge gestallt. Fir 
d’Leit an dëser Situatioun ze ënnerstëtzen, huet de 
Familljeministère de Congé pour soutien familial 
als Noutfallmesure ageféiert gehat.
Mir stëmmen haut déi zweet Verlängerung vun 
dësem Congé, deen da bis de 25. November 2021 
geet. Duerch déi vill Neiinfektiounen, notamment 
am Zesummenhang mat deene verschiddene 
Variante vum Virus, kënne verschidde Strukture fir 
eeler Leit a Persoune mat enger Behënnerung nach 
ëmmer nëmmen eng begrenzten Zuel u Leit ophue-
len, sief dat duerch coronabedéngten Ausfäll beim 
Personal oder duerch ze kleng Raimlechkeeten, fir 
eebe justement déi wichteg Geste-barrièrë kënnen 
anzehalen.
Dobäi kënnt natierlech déi besonnesch Vulnerabili-
téit vu verschiddene Persounen, déi et oft on-
méiglech mécht, dass déi Leit sech un d’Geste-bar-
rièren halen. Ech denken do u Leit, déi duerch eng 
bestëmmte Krankheet oder Behënnerung de Mask 
eeben net kënnen unhalen.
Aktuell gëtt dëse Congé vun zwielef Persoune ge-
notzt. E puer Demanden, fir de Congé pour soutien 
familial verlängert ze kréien, sinn och schonn um 
Ministère erakomm. Dofir ass et eiser Meenung no 
immens wichteg, dat bestoend Gesetz eeben nach 
eng Kéier ze verlängeren, an dat nach eng Kéier ëm 
sechs Méint, wéi scho gesot, bis de 25. November.
Här President, de Kader vum Gesetz bleift deen 
nämmlechten. De Congé pour soutien familial kann 
ugefrot ginn, wann eng autoriséiert Struktur tem-
porär, am Kader vun der Covid-19-Pandemie, hir Ak-
tivitéiten deelweis oder komplett astelle muss. De 
Congé ka souwuel vu Residente wéi och vu Fronta-
lieren ugefrot ginn. Eng autoriséiert Struktur muss 
sech deemno eeben net onbedéngt hei zu Lëtze-
buerg befannen, mee kann och am EU-Ausland 
leien.
D’Demande fir de Congé pour soutien familial muss 
wéi gewinnt un de Familljeministère geschéckt ginn 
an ass natierlech och u gewësse Konditioune ge-
bonnen. Och déi Konditioune sinn déi selwecht wéi 
am ale Gesetz an dofir ginn ech op dëser Plaz och 
net nach eng Kéier dorop an.
Wann d’Demande akzeptéiert gëtt, da stellt de 
Familljeministère e Certificat an duebeler Ausféie-
rung aus, deen un den Employeur an un d’Kran-
kekeess geschéckt muss ginn. De Congé hält dann 
op, wann déi autoriséiert Struktur de Minister infor-
méiert, dass hir Aktivitéit erëm deelweis oder kom-
plett opgeholl gëtt, an doduerch och erëm Plaz fir 
déi eeler oder behënnert Persoun fräi ginn ass.
D’Zäit am Congé pour soutien familial ass gläich-
gestallt mat enger Incapacité de travail, déi am Fall 
vun enger Krankheet oder engem Accident ugefrot 
ka ginn. Dowéinst profitéieren d’Salariéen hei och 
vun deene selwechte Rechter, wat d’Sécurité so-
ciale an den Aarbechtsschutz betrëfft. Fir dass et 
zu kenger finanzieller Benodeelegung kënnt, wäert 
dëse Congé och weider remuneréiert ginn. D’Sécu-
rité sociale iwwerhëlt zu 100 % d’Bäihëllefen, op déi 
Salariéen en Urecht hunn.
D’Mutualitéit vun den Employeure rembourséiert 
dem Patron dann och de komplette Salaire mat de 
Charges patronnales, déi hien u seng Salariéen am 
Congé pour soutien familial ausbezuelt huet, an 
iwwerhëlt och d’Indemnité pécunière fir d’Indepen-
danten. Do dernieft genéisst de Salarié natierlech 
och Kënnegungsschutz, soulaang den Employeur 
virschrëftsméisseg vun der Absence informéiert 
gouf.
Betoune wëll ech dann hei och nach eng Kéier, dass 
hei ausschliisslech erwuesse Persoune viséiert 
sinn, déi e groussen Deel vun hirer Autonomie ver-
luer hunn an dowéinst an hirem Alldag op d’Hëllef 
vun enger drëtter Persoun ugewise sinn.
An esoulaang de Virus net mat Sécherheet ver-
schwonnen ass, musse mir och weider de Familljen 
ënnert d’Äerm gräifen, fir dass si sech ëm hir Léifste 
këmmere kënnen.
Fir weider Detailer, léif Kolleeginnen a Kolleegen, 
verweisen ech op mäi schrëftleche Rapport an ech 
géif dann hei och vun der Geleeënheet profitieren, 
Iech villmools Merci ze soe fir dat opmierksaamt 
Nolauschteren, an och den Accord gi vun der Frak-
tioun vun der Demokratescher Partei.
Ech soen Iech Merci.

Une voix.- Très bien!
M. Fernand Etgen, Président.- An ech soen dem 

Här Rapporter Max Hahn villmools Merci a ginn 

d’Wuert un den éischten ageschriwwene Riedner, 
den honorabelen Här Marc Spautz.
Discussion générale

M. Marc Spautz (CSV).- Merci, Här President. Am 
Fong geet et ëm eng Verlängerung bis de 25. 
November. Opgrond vun den Ausféierunge vum Här 
Hahn brennt et mer e bëssen ënnert de Fanger, fir 
nach verschidde Sujete kënnen do mat unzedeiten, 
wat insgesamt dat ubelaangt, déi Problematik, déi 
mer kenne bei den eelere Leit, mee dat ass net de 
Sujet vum Projet de loi. Ech wëll just soen: D’CSV 
ass averstane mat der Verlängerung vum Projet de 
loi bis de 25. November. A mir wäerten op déi aner 
Punkten eng aner Kéier zréckkommen.
Villmools merci.

M. Fernand Etgen, Président.- Merci villmools, 
Här Spautz. An da ginn ech d’Wuert weider un déi 
honorabel Madamm Asselborn-Bintz.

Mme Simone Asselborn-Bintz (LSAP).- Merci, 
Här President, an och merci dem honorabelen 
Deputéierte Max Hahn. Hien huet ausféierlech alles 
gesot, wat ze soe war, an ech wëll deem och net 
ganz vill bäifügen. Et ass eng Verlängerung a mir 
ënnerstëtzen dat natierlech, selbstverständlech, 
well mer dat eng gutt Saach fannen. An dofir ginn 
ech den Accord vun der LSAP-Fraktioun.
Merci.

Une voix.- Très bien!
M. Fernand Etgen, Président.- Merci, Madamm 

Asselborn-Bintz. An ech ginn d’Wuert weider un déi 
honorabel Madamm Chantal Gary.

Mme Chantal Gary (déi gréng).- Merci dem Här 
Hahn fir säi Rapport an d’Explikatiounen. Natierlech 
begréisse mer eng weider Verlängerung vum Congé 
pour soutien familial, well heimat d’Familljen eeben 
dann och weiderhin d’Chance hunn, fir doheem op 
hir Léifst kënnen opzepassen. A wéi ech och e 
puermol widderholl hunn, ass et wierklech immens 
wichteg, an Zäite wéi dësen och kënnen doheem 
eng Stäip ze hunn an op eng Ënnerstëtzung zielen 
ze kënnen. An ech widderhuele mech och heimad-
der, dass ech soen, dass mer natierlech och d’Iddi 
ënnerstëtzen, dass esou e Congé, esou eng familiär 
Hëllef och no Covid vläicht kann eng Ënnerstëtzung 
doheem sinn. An domat ginn ech den Accord vun 
der grénger Fraktioun.
Merci.

M. Fernand Etgen, Président.- Merci villmools, 
Madamm Gary. An da ginn ech d’Wuert un den 
honorabelen Här Marc Baum.

M. Marc Baum (déi Lénk).- Merci, Här President. 
Ech ka mech eigentlech menge Virriedner nëmmen 
uschléissen. Déi Verlängerung, mengen ech, déi 
mer hei votéieren dann à l’unanimité, ass e wich-
tegt Instrument, quitte datt et „just“, ënner Gänse-
féisercher, eng Dose Leit sinn, déi aktuell direkt 
dovunner profitéieren. A grad well et elo net e Mas-
sephenomeen ass an awer gläichzäiteg eng wich-
teg Hëllef ass, mengen ech, datt et och interessant 
kéint sinn, sech Gedanken ze maachen, wéi een no 
der Covidkris esou Instrumenter wéi dat hei even-
tuell pereniséiere kann.
Merci.

M. Fernand Etgen, Président.- Merci villmools, 
Här Baum. An da ginn ech d’Wuert un den hono-
rabelen Här Fernand Kartheiser.

M. Fernand Kartheiser (ADR).- Jo, Här President, 
och vun eiser Säit aus Merci un den Här Hahn. Mee 
ech géif och direkt d’Interventioun vum Kolleeg Marc 
Baum ënnerstëtzen. Ech mengen, et ass wierklech 
derwäert, och wann net vill Leit betraff sinn, fir no 
der Covidkris - genau dat, wat den Här Baum gesot 
huet - driwwer nozedenken, wéi mer déi Instrumenter 
an Zukunft kënne gestalten, fir Leit ze hëllefen, déi 
déi Hëllef brauchen, och wann et der net vill sinn. An 
an deem Sënn wéilt ech souwuel dem Här Hahn 
Merci soe wéi och dem Här Baum fir déi Sugges-
tioun a gär och den Accord vun der ADR ginn.
Merci.

M. Fernand Etgen, Président.- Merci villmools, 
Här Kartheiser.
D’Regierung huet d’Wuert, d’Madamm Familljemi-
nistesch Corinne Cahen.
Prise de position du Gouvernement

Mme Corinne Cahen, Ministre de la Famille et de 
l’Intégration.- Villmools merci, Här President. Merci 
och alle Riedner. Merci dem Rapporter fir säin 
exzellente mëndlechen a schrëftleche Rapport. 
Merci fir Är Ënnerstëtzung, Är breet Ënnerstëtzung 
heibannen. Et geet effektiv, wéi elo grad gesot ginn 
ass, just ëm eng Dose Leit am Moment, mee fir déi 
ass et besonnesch wichteg.
An der Pandemie ass et eeben esou, dass net alle-
guerten d’Plazen, déi virgesi sinn an de Foyere fir 
eeler Leit oder fir behënnert Erwuessener, kënnen 
occupéiert ginn, well een eebe méi Distanz muss 
halen. An et ginn eebe Leit, déi kënnen net eleng 
doheem bleiwen duerch hir Behënnerung oder hiren 

Alter, wou dann eng Behënnerung eeben der-
bäikënnt. An dofir ass et ëmsou méi wichteg, dass 
dann een aneren Erwuessene ka bei hinne bleiwen 
an dass dee sech dann ëm si këmmere kann, bis 
dass se nees kënnen an hire Foyer de jour zum Bei-
spill goen.
Well dat awer elo zweemol ugeschwat ginn ass, 
sinn ech elo bis hei op d’Riednerpult komm: Mir 
wäerte kuerzfristeg e Projet de loi op den Instanze-
wee ginn, mat deem mir de Congé wëllen iwwert 
d’Zäit vun der Pandemie eraus eebe pereniséieren. 
Déi aktuell Konditiounen a Prozedure mussen dofir 
awer ugepasst ginn.
Et ass virgesinn, dass den Haaptkrittär, fir dee 
Congé kënnen unzefroen, e Cas de force majeure 
dee Moment wäert sinn. Ech denken zum Beispill 
un e Feier oder un eng nei Pandemie, wou ech jo 
hoffen, dass se ni wäert kommen, eeben iergend-
wéi e Cas de force majeure, deen dann eng Ferme-
ture oder eng Deelfermeture vun engem agreéierte 
Service mat sech bréngt.
Et geet, wéi gesot, hei ëm agreéiert Servicer zu 
Lëtzebuerg oder an engem EU-Land, wou dann eng 
erwuesse Persoun am Moment net kann higoen, am 
Moment da wéinst der Pandemie, an dann, wa mer et 
pereniséieren, vläicht wéinst engem Cas de force 
majeure, dass e Foyer mol muss zougoen oder 
deelweis zougoen. An dofir si mer amgaangen, och 
dorunner ze schaffen. An ech soen Iech alleguerte 
villmools Merci fir déi breet Zoustëmmung.
Villmools merci.

Plusieurs voix.- Très bien!
M. Fernand Etgen, Président.- Merci villmools, 

Madamm Familljeministesch. D’Diskussioun ass 
elo ofgeschloss.
Mir kommen elo zur Ofstëmmung iwwert de Projet 
de loi 7803. Den Text steet am Document parle-
mentaire 78032.
Vote sur l’ensemble du projet de loi 7803 et dis-
pense du second vote constitutionnel
Fir d’éischt de Vote électronique fir déi perséinlech 
Stëmmen.
Duerno maachen ech den Appel nominal fir déi, déi 
wëllen e Vote par procuration ofginn.
(Appel nominal pour votes par procuration)
Domadder ass dëse Projet de loi eestëmmeg mat 
60 Jo-Stëmmen ugeholl.
Ont voté oui : Mmes Diane Adehm, Nancy Arendt 
épouse Kemp, MM. Emile Eicher, Félix Eischen, Paul 
Galles, Léon Gloden, Jean-Marie Halsdorf, Mmes 
Martine Hansen, Françoise Hetto-Gaasch, MM. Aly 
Kaes, Marc Lies, Georges Mischo, Mme Octavie 
Modert, M. Laurent Mosar, Mme Viviane Reding, 
MM. Gilles Roth, Jean-Paul Schaaf, Marc Spautz, 
Serge Wilmes, Claude Wiseler et Michel Wolter ;
MM. Guy Arendt, André Bauler, Gilles Baum, Mme 
Simone Beissel, MM. Frank Colabianchi, Fernand 
Etgen, Gusty Graas, Max Hahn, Mme Carole 
Hartmann, MM. Pim Knaff, Claude Lamberty et Mme 
Lydie Polfer (par M. André Bauler) ;
Mme Simone Asselborn-Bintz, M. Dan Biancalana, 
Mmes Tess Burton, Francine Closener, MM. Yves 
Cruchten, Mars Di Bartolomeo, Georges Engel, Claude 
Haagen, Mmes Cécile Hemmen et Lydia Mutsch ;
Mme Semiray Ahmedova, MM. Carlo Back, François 
Benoy, Mmes Djuna Bernard, Stéphanie Empain, 
Chantal Gary, M. Marc Hansen, Mme Josée Lorsché 
et M. Charles Margue ;
MM. Jeff Engelen, Fernand Kartheiser, Fred Keup 
(par M. Jeff Engelen) et Roy Reding (par M. Fernand 
Kartheiser) ;
MM. Sven Clement et Marc Goergen ;
MM. Marc Baum et David Wagner (par M. Marc 
Baum).
Freet d’Chamber d’Dispens vum zweete Vote 
constitutionnel?
(Assentiment)
Et ass also esou decidéiert.

13. 7325 - Projet de loi portant modifi-
cation :
1° de la loi modifiée du 27 juillet 1992 relative à la 
participation du Grand-Duché de Luxembourg à 
des opérations pour le maintien de la paix (OMP) 
dans le cadre d’organisations internationales ;
2° de la loi modifiée du 23 juillet 1952 concernant 
l’organisation militaire ;
3° de la loi du 21 décembre 2007 portant autorisa-
tion de dépenses d’investissement dans des capa-
cités et moyens militaires

De leschte Punkt vum Ordre du jour vun haut ass de 
Projet de loi 7325 iwwert de Bäitrag vu Lëtzebuerg 
bei Friddensmissiounen. D’Riedezäit ass nom 
Modell 1 festgeluecht. An ech ginn d’Wuert un de 
Rapporter vun dësem Projet de loi, den honorabelen 
Här Carlo Back.

Rapport de la Commission des Affaires étrangères 
et européennes, de la Coopération, de l’Immigration 
et de l’Asile

M. Carlo Back (déi gréng), rapporteur.- Här 
President, Här Minister, Kolleeginnen a Kolleegen, 
de Projet de loi 7325 modifizéiert dräi Gesetzer.
D’Gesetz vum 27. Juli 1992 iwwert d’Bedeelegung 
vum Grand-Duché bei Opérations de maintien de la 
paix, déi ech OMP nennen, déi am Kader vun interna-
tionalen Organisatioune stattfannen, gëtt an der 
Déift modifizéiert an och un déi aktuell Realitéit 
ugepasst.
Des Weidere geet et drëm, nei Modalitéiten ze 
fannen, fir d’Attributioune vu Primes de vol ze defi-
néieren. Dëst soll d’Gesetz vum 23. Juli 1952 
iwwert d’Militärorganisatioun änneren.
(Brouhaha)
Dann drëttens de Champ d’application vun dem 
militäreschen Ekipementsfong am Gesetz …
(Brouhaha)
Här President, kënnt Der mer …

M. Fernand Etgen, Président.- Jo, wa mer géifen 
déi kleng Reunioune virun d’Dier verleeën, oder wann 
déi et géife fäerdegbréngen, wat ech zwar selwer 
och net fäerdegbréngen, fir lues ze schwätzen. An 
doduerch, datt ech et net fäerdegbréngen, maachen 
ech et net. Déi, déi et net sollte fäerdegbréngen, déi 
sollen dann hir kleng Reuniounen am beschte virun 
d’Dier verleeë goen. Merci villmools.

M. Carlo Back (déi gréng), rapporteur.- Richteg!
Une voix.- Très bien!
M. Carlo Back (déi gréng), rapporteur.- Jo, merci, 

Här President, well wéi gesot, et ass e Sujet, wou ech 
elo net den Expert sinn, wou ech mech awer wëll voll 
konzentréieren op dat, wat ech Iech hei wëll virdroen. 
An dofir, wéi gesot, wann et roueg ass, e bësse méi 
roueg ass, dat ass ëmmer scho gutt.
Wéi gesot, dëst soll d’Gesetz vum 23. Juli 1952 
iwwert d’Militärorganisatioun änneren.
Drëttens, de Champ d’application vun dem militäre-
schen Ekipementsfong am Gesetz vum 21. Dezem-
ber 2007, deen d’Investitiounsausgaben a militä-
resch Capacitéiten a Mëttelen definéiert, soll erwei-
dert ginn.
Zënter 1992 huet den internationale Kontext vu 
Konflikter, déi och reegelméisseg eng militäresch 
Dimensioun unhuelen, sech weesentlech geännert. 
Dëst bedéngt en Ajustement vun dësem Gesetz 
iwwert d’Bedeelegung vu Lëtzebuerg un Opérations 
de maintien de la paix, wéi gesot, OMPen.
An dësem internationale Kontext, dee komplex an 
net previsibel ass, huelen dës international Mis-
sioune Formen un, déi verschidde si vun deenen, déi 
initialement am Text vun 1992 festgehale goufen.
Dës Missioune brauchen dofir och nei Äntwerten an 
nei Verdeedegungsmëttelen. Lëtzebuerg bedeelegt 
sech zum Beispill am Kader vun der NATO u Mis-
sioune wéi „Enhanced Forward Presence“ a Litauen. 
Dës Missioune si schwéier an d’Definitioune vun 
enger dach méi restriktiver Opération de maintien de 
la paix ënnerzebréngen.
D’Gesetz vun 1992 erlaabt also net méi, all déi inter-
national Operatiounen, wou Lëtzebuerg sech am 
Ausland elo schonns bedeelegt, mam Begrëff OMP 
ofzedecken. An där Prespektiv baséiert dëse Projet 
de loi sech op follgend zwou Consideratiounen.
Éischtens: Et geet drëms, eis Reaktiounscapacitéiten 
an de Champ d’action ze vergréisseren, dëst fir datt 
eis Arméi méi schnell operationell gëtt an domat hir 
Fiabilitéit géigeniwwer den alliéierte Partner ver-
gréissert. D’Ausdeenung vum Begrëff Operatiounen 
op aner Typpe vun Aktivitéite soll zu dësem Objektiv 
bäidroen.
All d’Persounen, déi un dëse Missioune participéie-
ren, sollen dëst an engem legale Kader maachen, 
wou déi juristesch, sozial a finanziell Komponenten 
un dës beschriwwe Situatiounen ugepasst sinn. 
Heizou gehéieren och d’Missioune vun de Walbeo-
bachter.
Fir eng Äntwert op den éischte Punkt ze ginn, gëtt de 
Champ d’application vum Gesetz vum 27. Juli 1992 
erweidert, an d’Prozedur, fir esou eng Bedeelegung 
am Ausland ze erlaben, soll der Realitéit vun deene 
Konflikter ugepasst ginn.
Op d’Propositioun vun der Kommissioun ass den 
Titel vum Projet de loi dofir follgendermoosse geän-
nert ginn: OMP gëtt ersat duerch: „opérations pour le 
maintien de la paix et des opérations de prévention, 
ainsi que de gestion de crise“. Et gouf och fest-
gehalen, datt d’Parlament seng Kontrollrechter an 
esou engem Konfliktfall ausübe kann.
Wat ass d’Prozedur, fir eng lëtzebuergesch Partici-
patioun un esou Operatiounen am Ausland ze erla-
ben? Dëse Projet de loi huet als Zil, d’Transparenz 
ze verstäerken an d’parlamentaresch Kontroll esou 
gutt beim Ufank vun der Missioun, souwéi och 
wärend der Missioun an och no der Missioun ze ga-
rantéieren.




